
doktori, professor

pedagogika universiteti;

psixologik xizmat boshlig'i.

fanlari doktori, professor, O‘zbekiston milliy

fanlari doktori, professor, O‘zbekiston xalgaro islom

kafedra mudiri.

Abstract. This article focuses on the protection of nature, cleaning of waste and prevention of its pollution, and in
this spirit the continuous enrichment of youth culture. In the history of the evolution of doctrines about the role of
ecological culture, it is analyzed that the ideas advanced in the works of ancient philosophers Anaximenes,
Anaximander, Heraclitus, Hesiod, Aristotle, Democritus, Plato, Seneca, Thales, and Epicurus are also important.

YOSHLARDA TABIAT IFLOSLANISHINI OLDINI OLISH VA UNI ASRAB
AVAYLASH MADANIYATINI SHAKLLANTIRISH

Saodatov Alimardon Abduraxmonovich,
O‘zbekiston milliy universiteti tayanch doktoranti

Annotatsiya. Ushbu maqolada tabiatni muhofaza qilish, chigindilardan tozalash va uni ifloslanishini oldini olish
va shu ruxda yoshlar madaniyatini doimiy ravishda boyitib borish haqida to‘xtalib o‘tilgan. Ekologik
madaniyatning roli haqidagi ta’limotlar evolyutsiyasi tarixida antik faylasuflar Anaksimen, Anaksimandr, Geraklit,
Gesiod, Aristotel, Demokrit, Aflotun, Senika, Fales, Epikur asarlarida ilgari surilgan fikrlar ham muhim ahamiyat
kasb etishi tahlil etilgan.

Kalit so‘zlar: tabiatni muhofaza qilish, ekologiya, ekologik madaniyat, ekologiya va atrof-muhitni muhofazasi,
“inson-jamiyat-tabiiy muhit”.

DOI: https://doi.org/10.47390/SPR1342V4S19Y2024N43

Sharq va G'arbning ilg'or qarashlarida tabiat va inson hamisha uyg‘un muvozanatda
bo‘lish, bu mutanosiblikni buzilishi tuzatib bo‘lmas mislsiz ekologik fojia va falokatlarga olib
kelishiga doir qimmatli fikrlar bildirib kelingan. Masalan, zardushtiylik dinning muqaddas
kitobi “Avesto”da tabiat unsurlari suv, tuproq, olov, havo, quyoshni e’zozlash va insonning
tabiat boyliklariga boylik qo‘shish borasidagi yaratuvchilik mehnatini ulug‘lagan. Shuningdek,
nisbatan keyingi davrlarda Islom dini manbalari “Qur'on Karim” va “Hadis Sharif”dagi ilohiy
o‘git va aqidalar ekologik dunyoqarashning ma’'naviy ildizlaridir.

Ekologik madaniyatning roli haqidagi ta’limotlar evolyutsiyasi tarixida antik faylasuflar
Anaksimen, Anaksimandr, Geraklit, Gesiod, Aristotel, Demokrit, Aflotun, Senika, Fales, Epikur
asarlarida ilgari surilgan fikrlar ham muhim ahamiyat kasb etadi. Ularda ekologik vogelikda

sabab-oqgibat munosabatlari va uning tabiati, vogea-hodisaning ro‘y berishi haqidagi o‘ziga xos
qarashlari mavjud bo‘lib, ular keyinchalik ekologiya va atrof-mubhit xatarlarining mohiyatini
ijtimoiy-falsafiy jihatdan tushunishga “inson-jamiyat-tabiiy muhit” triadasida o‘zaro bog'liq
jarayonlarini har tomonlama tahlil qilish uchun asos yaratgan.

Ekologik xavf-xatarlarni oldini olishning ijtimoiy-falsafiy muammolari Abu Ali Ibn
Sino[1], Abu Rayhon Beruniy[2], Abu Nasr Forobiy[3], Imom Buxoriy, Imom Termiziy, Abu
Mansur Moturidiy, Abu Muin Nasafiy, Mahmud Zamaxshariy, Yusuf Xos Hojib, Nizomulmulk,
Xoja Samandar Termiziy, Amir Temur, Mirzo Ulug‘bek, Alisher Navoiy, Z.M.Bobur, tasavvuf
ilmining buyuk allomalari Yusuf Hamadoniy, Ahmad Yassaviy, Abduxoliq G‘jduvoniy,
Najmiddin Kubro, Aziziddin Nasafiy, Muhammad G‘azzoliy asarlarida o'z ifodasini topgan.

Umuman olganda, kishilik jamiyati tarixida inson va tabiat munosabati bilan bog'liq
muammolar turli fan sohalarini qiziqtirib kelgan hamda turli davrlarda o‘ziga xos tadrijiy
rivojlanishni boshidan kechirgan.

Urf-odatlarimiz tizimida “Avesto” davridan buyon Olovga bo‘lgan hurmat va e’tibor
odatlarining ba’zi bir ko‘rinishlari O‘rta Osiyo xalqlari, aholisi turmush tarzida hozirgi kungacha
saglanib qolgan. Ota-bobolar odati va tasavvuricha, olovsiz o‘choq — misoli egasiz, kimsasiz
uydir. Uchoqda yonayotgan olovni bulg‘amaslik uchun iflos narsalarni, hatto iflos o‘tinni yoqish
ham taqiqlangan. Iflos o‘tin yoqishdan oldin quyoshda quritilgan yoki suv bilan yuvib
tozalangan. Olov yongan uchoqqga galampir, non, ovqat qoldiglari tashlash, har xil axlat yoqish
yoki o‘choqdan chiggqan kulni axlatxonalarga tashlash, harom chiqgindilarni uchoq olovda
kuydirish gunoh hisoblangan. Vodiyda kul bilan axlatni qo‘shish qat'iy tagiqlangan. Bunga
sabab, agar axlat bilan kul bir joyga tashlansa, ushbu xonadonning tuy va aza marosimlari bir-
biriga qo‘shilib ketar ekan. Motam marosimlarida esa olovni bulg‘amaslik uchun uch kungacha
xonadon uchoqqa olov yoqib ovqgat tayyorlanmagan. Bundan tashqgari, nikoh to'yi
marosimlarida kelin-kuyovlarni ins-jinslardan poklash maqgsadida olov atrofida aylantirish va
safarga ketayotganda xonadon olovidan boshqalarga bermaslik odatlari ham qaysidir ma’noda
zardushtiylik marosimlari bilan borliq bo‘lsa kerak[4].

“Avesto”da go‘ristonlarni shahar va gishloglardan yiroqda, balandlikda joylashtirish, uni
o‘rab qo‘yish uqtirilgan. Odam yoki it murdasi teggan yerda bir yilgacha ziroat ekish mumkin
emas, deyiladi. “Vendidod”da murda teggan libos, yerlarni gatron qilish, olikni dafngacha
asrash, uning libosini maxsus joyda asrash, uni barahna (yalang‘och) quyish va boshqa omillar
xususida foydali maslahatlar mavjud. Go'riston yeri 50 yildan so‘nggina o‘zining oldingi pok
holatiga keladi. Zardushtiylar odatiga binoan ana shundan keyingina bunday zaminda mevali
daraxtlar o‘tqazish yoki u yerda ziroatchilik bilan shug‘ullanish mumkinligi uqtirilgan [4].

“Avesto”da doimiy badantarbiya bilan shug‘ullanish, kunda yuz-qo‘lni bir necha marta
yuvish, qo‘lni yuvmasdan turib tananing boshqga joyini ushlamaslik, sochni toza tutib,
tirnoglarni tozalab turish maslahat berilgan. Chunonchi, “Vendidod”ning 17-bobida
shaytonning najosati to‘planadigan va kesib tashlanadigan tirnoq-sochni nima qilish kerakligi
to‘grisida yo‘l-yo‘riq beriladi. Soch va tirnoglarning afsungarlik xossalari haqidagi
zardushtiylik garashlari izlari xalqimiz hayotida bugungi kungacha saqlanib qolgan. Keksa
yoshli onaxonlarimizning ta’kidlashlaricha, tirnoglarni olganda chekka yerga tashlash lozim.
Agar chekka yerga tashlanmasa, qiyomatda o‘sha odamning oyoq ostidan teshib chiqar emish.
Shu bois odamlar tirnoqlarini olganda kafanga o‘xshatib qog'ozga o‘rab: “Qora yer senga
topshirdim. Shamol sen guvoh bo‘l”, deb chetroq yerga ko‘mib qo‘yganlar. Farg‘ona vodiysida

odatda olingan yoki yuvganda to‘kilgan sochlarni ham o‘tga, suvga tashlanmagan. Chunki
sochni o‘tga, suvga tashlash og'ir gunoh hisoblangan. Shu bois olingan yoki to‘kilgan sochni
devorlarning kovagiga quyilgan yoki mevali daraxtning tagiga ko‘milgan[4].

Zardushtiylik tuproq, havo, suv va olovni mugqaddaslashtirdi. Ularga olamning,
borligning, tabiatning, barcha narsa va predmetlarning moddiy asosini tashkil etuvchi unsurlar
deb garaldi. Odamlarning kundalik turmushida, madaniyatida bu to‘rt unsurga nisbatan e’zozli
munosabatda bo‘lish me’yorlari vujudga keldi. Ariglar, quduqglar, hovuzlar, buloglar, daryolar
(suv manbalari) toza saqlanishi, iflos gilinmasligi kabi qoidalar shakllandi. Hozirgacha ularning
ayrimlari yashab kelmoqda. Masalan, ko‘chadan ariq o‘tgan bo‘lsa, o‘zbeklar ko‘cha
supurganlarida, ariq tomonga emas, devor tomonga qarab supuradilar. Suvga chang va
chigindilar tashlash uvol bo‘ladi, deb hisoblaydilar. Biror qurigan daraxtni kessalar albatta,
o‘rniga, yoniga yosh ko‘chatni ekadilar.

Suv manbalari buloglar, daryolar, quduglar, hovuzlarni, suv yo‘llari — ariqglar, kanallar,
anhorlarni toza saqlash, suvga chiqindilar tashlamaslik, uni isrof qilmaslik, keksa daraxtlar
o‘rniga, yosh nihollarni o‘tqazish, olov atrofini pok saqlash, bo‘g‘oz hayvonlarni ovlash, suyishni
taqiglanishi, yerni almashlab, dam berish ekish va boshqgalar ma’naviy-madaniy
qadriyatlarimiz tizimida hozirgacha yashab kelmoqda.

Qur’oni karimning ikki yuz ellik oyatida tabiat mavzusi zikr etilgani Islomda bu masalaga
katta e’tibor qaratilganligidan dalolat beradi. Shu bilan birga, tabiat ne’'matlari cheklanganligi,
uni asrab-avaylash muhimligi qayd etilgan.

Jumladan, Qur’oni karimning Qamar surasi 49-oyatida “Albatta, biz har bir narsani
o‘lchov bilan yaratdik”, deb yozilgan.

Ma'lumki, Qur'on Islom dinining asosiy manbai bo‘lsa, Hadislar esa, uning murakkab
joylarini izohlab umumiy joylarni konkretlashtiradi. Hadislarda Muhammad (s.a.v.) shunday
deydi: “Men sizlarga ikki narsani qoldirdim, agar sizlar uni mahkam ushlasangizlar, hech
gachon adashmaysizlar, bu - Qur’on va mening sunnatimdir”[5]. Qur’oni Karimda inson uchun
yaratilgan Yer bandalarga omonat qilib berilganligi ta’kidlanadi. Omonatga xiyonat esa,
kechirilmas gunohdir. Masalan, Baqara surasining 22-oyatida shunday deyiladi: “U sizlar uchun
yerni poyandoz, osmonni “bino” qilib qo‘ydi va osmondan suv tushirib, u sababli sizlarga rizq
sifatida mevalar undirdi(2:22). Boshga oyatda bunday deyiladi: “(U) Yer-u osmonlarning
yaratuvchisidir. Biror ish qiladigan bo‘lsa, (fagatgina unga) “Bo‘l” desa, u bo‘ladi”(2:117).
Odamlarni jismoniy va ma’naviy poklikka undovchi g‘oyalar Qur'on mazmuniga singib ketgan.

Aristotelning fikricha, “Tabiat insonga intellektual va axloqiy kuchni bergan, ammo u bu
quroldan teskari tomonga ham foydalanishi mumkin. Shuning uchun axloqiy kafolatlarsiz
bo‘lgan inson eng murtad va yovvoyi mavjudotdir’[6]. Ushbu fikrdan inson tabiatidagi tabiatga
qarshi mayllarni, tiriklikka nisbatan agressiyani cheklovchi sotsiomadaniy tormozlarga,
xususan, diniy qadriyatlarga ehtiyoj hayotiy zaruriyat egaligini ham anglash mumkin.
Keyinchalik, Sharqda Abu Nasr Farobiy Aristotel ta’limotini rivojlantirib, o‘zining "Fozil
odamlar shahri”’[7] asarida inson ruhiy olamiga ta’siri haqida oz davri uchun progressiv
bo‘lgan ilg‘or fikrlarni ilgari surgan.

Abu Ali Ibn Sino (980-1037-yillar) buyuk tabobat olimi, faylasuf, tilshunos bo‘lish bilan
birga, zabardast adib ham edi. Uning “Tayr”, “Solomon va Ibsol”[8] kabi nasriy asarlarida va
she'rlarida tabiat borligini asrab-avaylash, mehrli bo‘lish, jonzotlarga, o‘simliklarga ozor

yetkazmaslik kabi g‘oyalarni ifodalagan. “Agar dunyoda chang bo‘lmaganda, inson ming yil umr
ko‘rardi”, deb aytgan edi ulug’ alloma.

Hazrat Alisher Navoiyning dostonlari va lirik she’rlarida ilgari surilgan, tabiat
muhofazasi bilan bog‘liq bo‘lgan ibratli ekologik g‘oyalar necha asrki, inson tafakkurida beqiyos
ahamiyat kasb etib kelmoqda. Masalan, “Layli va Majnun” dostonida o‘tkinchi dunyo
tashvishlari va odamlarining ta’na-yu dashnomlaridan bezor bo‘lgan Qays sahroga chiqib,
“vahshatlik eldin ulfat rishtasini uzib, vahshiylar bilan do‘stlashadi”’[9]. Sahro jonivorlarini
Navfal singari ovchilar zulmidan qutqazib, himoya qgiladi. Qaysni odamlar “majnun-telba” deb,
atashsa-da, uning galbida borliqqa, tabiatga, uning jonzotlariga mehr-muhabbat, rahm-shafqat,
achinish hissi 0zi yashagan jamiyat odamlariga nisbatan baland va cheksiz. Buni kitobxon
Qaysning Navfal bilan bo‘lgan muloqotidagi bahs talab qat’iy fikrlari orqali ham uqishi mumkin:
“Nafsingni xursand qilish uchun odamlarni to‘plab, ko‘ngling qon to‘kishni tilayaptimi. Shunday
zulm qilib topgan ovqgating ovqat bo‘ladimi, senga bu ish munosibmi? Agar tikan oyog‘ingga
nish ursa, ko‘ngling oyog‘ing uchun alam chekadi. O‘q otib jonivorlarni o‘ldirish senga martaba
beradimi?”’[10]. Shargning buyuk ijodkori Qays obrazi orqali tabiat tabiiyligiga nisbatan
odamiylik munosabati qanday bo'‘lishi zarurligini ko‘rsatmoqda. Shuningdek, “Farhod va
Shirin” dostonining bosh qahramoni Farhodning ariq qazib, elga suv keltirishi epizodi, yoki
“Gurbatda g‘arib shodmon bo‘lmas emish”[11] ruboiysining falsafiy g‘oyasi mohiyatida ham
sof insoniylikka xos ekologik idrok va tafakkur, his-tuyg'u oz ifodasini topgan. Umuman
olganda A.Navoiy “tabiatga eng qimmatli, noyob boylik sifatida qaragan”[12], uni o‘rganish,
avaylab-asrash kishini baxtli qiladi, deb hisoblagan.

Aholining ekologik madaniyatini oshirish, shuningdek, ekologiya va atrof-mubhitni
muhofaza qilish, tabiiy resurslardan oqilona foydalanish hamda chiqindilar bilan bog'liq
ishlarni amalga oshirish sohasidagi huqugbuzarliklarning oldini olishga alohida e’tibor
qaratgan holda keng ko‘lamli targ'ibot faoliyatini tashkil etish ishlarini kuchaytirilganligi
ekologik hushyorlikni oshirmoqda.

Ekologik muammolarga yechim topish borasida mamlakatimizda qator ishlar amalga
oshirilmoqda. Xususan, O‘zbekiston Respublikasi Prezidentining 2019-yil 17-apreldagi
“2019-2028-yillar davrida O‘zbekiston Respublikasida qattiq maishiy chiqindilar bilan bog'liq
ishlarni amalga oshirish strategiyasini tasdiqlash to‘g'risida”gi qarori va Vazirlar
Mahkamasining 2018-yil 2-oktyabrdagi “Maishiy chiqindilar bilan bog‘liq ishlarni amalga
oshirish sohasidagi ishlar samaradorligini yanada oshirish chora-tadbirlari to‘g‘risida”gi qarori
ijrosini ta’'minlashda aholi va yuridik shaxslarning qattiq maishiy chiqindilarni saralashda
ekologik madaniyatini oshirishga qaratilgan ishlar amalga oshirilmoqda.

Shuni inobatga olish kerakki, konserva banka 10 yil davomida tuproqda parchalanadi.
Plastik idishlar esa quyoshda 200 yilgacha, tuproq ostida 500 yilgacha chiriydi, polietilen
paketlarning yo‘q bo‘lishi uchun 400 yil ketadi. Turli gazlangan ichimliklarning alyuminiy
qutilari 500 yilda yo‘q bo‘ladi. Shisha idishlar yo‘q bo‘lishiga ming yillar ketadi. Hozirgi vaqtda
muammoning eng dolzarb va oqilona usuli - chigindilardan ongli ravishda xomashyo sifatida
keng foydalanish. Biz qayta ishlanadigan qog‘oz karton, polimerlar, metall, eskirgan maishiy
texnikalar, kiyim-kechaklar, simobli lampochkalar, termometrlar, batareyalarni saralab, gayta
ishlashga beribgina sayyoramizni ko‘proq ifloslanishdan saqglaymiz. Qattiq maishiy
chigindilarning tarkibiy qismi 60-80% qayta ishlashga yaroqli materiallar hisoblanishini ham
unutmaylik.

Germaniyada maishiy chiqindilarni alohida yig‘ish 1980-yillardan boshlangan bo‘lsa,
2015-yildan Germaniyada chiqindilarni tanlab yig‘ishning yagona tizimi ishlab kelmoqda.
Germaniyaliklar maishiy chiqindilardan biomassa, qog‘oz, shisha, metallar va plastmassalarni
alohida-alohida to‘playdi. Bu turdagi chigindilar uchun maxsus rangli idishlar o‘rnatilgan.
Masalan, ko‘k - qog‘oz mahsulotlari uchun (gazetalar, jurnallar, karton qutilar); yashil - organik
chigindilar uchun. Dorixonalarda muddati o‘tgan dori-darmonlar qabul qilinadi, do‘konlarda
eski batareyalar uchun yig‘ish punktlari mavjud bo‘lib, Germaniyada maishiy chigindilar 66%
gayta ishlanadi.

Yaponiya plastmassani qayta ishlash bo‘yicha dunyoda yetakchilardan biri bo‘lib,
kunchiqar mamlakatda 1997-yilda qabul gilingan qonun asosida sanoat va uy xo‘jaligidagi
polimerlarni boshqa toifadagi chigindilardan ajratish majburiy hisoblanadi. Shu sabab ishlab
chiqarishda ishlatiladigan plastmassaning ulushi 39% dan (1996-y.) 83% gacha (2014 y.)
oshgan. U yerda sanoat chiqindilari qurilish materiali sifatida ishlatiladi. Nagoya shahri
yaginidagi xalqaro aeroport Tyubu va Kansay (Osaka)da parchalangan sanoat chigindilaridan
barpo etilgan sun'’iy orollar qurilgan.

Amerika Qo‘shma Shtatlarida, masalan, San-Fransisko kabi 80% gacha chiqindilar qayta
ishlanadigan shaharlar bor. Chet el tajribasi shuni ko‘rsatadiki, chigindilarni boshqarish
tizimining barcha ishtirokchilariga ta’sir ko‘rsatadigan samarali rag‘batlar bo‘lsa, chigindilarni
alohidayig‘ishni joriy etish mumkin. Ba’zi mamlakatlarda, masalan, noto‘g‘ri tashlab yuborilgan
sigaret qutisi yoki qog‘ozga katta miqdorda jarimalar solinadi, boshqa tomondan, fuqarolarni
chigindilarni saralashga undash maqsadida, rasmiylar ularni olib chiqish xarajatlarini
kamaytiradi.

2012-yili Moskvada chiqindilarni alohida yig‘ish bo‘yicha tajriba o‘tkazildi. Ko‘p qavatli
uylar hovlisida qog‘oz, plastmassa, shisha va metall chiqgindilarga “foydali chigindilar” uchun
shaffof to‘rli idishlar o‘rnatildi. Tajriba yaxshi samara berdi va uning ko‘lamini kengaytirishga
qaror qilindi. Endilikda bu shahardagi deyarli har bir uy hovlisida o‘zining shaffof chiqindi
qutilari bor.

Mamlakatimizda ham saralanadigan chiqindilar ulushini ko‘paytirib, qattiq chiqgindilar
poligonlari maydonini kamaytirishdan iborat. Muammo shundaki, hayotimizning ajralmas
gismiga aylangan chiqindilarni chigindixonaga yuborish texnologiyasini o‘zgartirish zarur. Shu
sababli aholi turar va noturar joylarda QMChni saralash tizimini joriy yetish, ularning hosil
bolishi oldini olib poligonga ko‘mish uchun yo‘naltiradigan chiqindi hajmini qisqartirish lozim.

Chiqindilar miqdorini kamaytirishga imkon beradigan texnologiyani keng qo‘llash va
chigindilarni eng ko‘p darajada gayta ishlab chiqitga chiqarishni maksimal kamaytirishni
amalga oshirish, ularning atrof tabily muhitga zararli ta’sirining oldini olishga xizmat
qiladi[13]. Chigindilarni saralashning asosiy maqgsadi atrof-mubhit ifloslanishi oldini olishdir.

Hozirgi vaqtda chiqindi muammosi nafaqat O‘zbekistonni, butun dunyo ahlini
o‘ylantirmoqda. Yo‘lda ketayotgan insonning qo‘lidagi plastik idish yoki boshqa chiqindi biz
uchun muammo bo‘lib ko‘rinadi. Vaholanki, mazkur chiqgindini nafaqat to‘g‘ri tarzda yig‘ib yo‘q
qilish, balki undan yaxshigina moddiy foyda qilish mumkin.

Prezidentimizning 2024-yil 4-yanvardagi “Chiqgindilarni boshqarish tizimini
takomillashtirish va ularning ekologik vaziyatga salbiy ta’sirini kamaytirish bo‘yicha chora-
tadbirlar to‘grisida”gi farmoniga ko‘ra, 2024-2026-yillarda - Toshkent, Angren va Buxoro
shaharlari hamda Toshkent tumanida chiqindilarni “gayta ishlanadigan”, “qayta

ishlanmaydigan” va “oziq-ovqgat” toifalariga saralagan holda yig‘ish bo‘yicha tajriba o‘tkazilishi
hamda ushbu turdagi chiqgindilarni yig‘ish uchun alohida paketlar aholiga bepul berilishi,
shuningdek, kop qavatli uylar joylashgan hududlarda chiqindi yig‘ish maydonlarida “qayta
ishlanadigan” toifaga mansub chiqindi turlari aholidan sotib olinishi belgilangan.

